
Fjala e Drejtorit té Pérgjithshém té Agjencisé sé Sigurimit té Depozitave

Komisioni i Ekonomisé dhe Financave,

11 Prill 2018
I nderuar zoti Kryetar i Komisionit,
Té nderuar zonja dhe zotérinj deputeté,

Fillimisht mé lejoni t’ju falénderoj, né emér té Agjencisé sé Sigurimit té Depozitave, pér
bashképunimin e frytshém dhe kontributin e Kuvendit té Shqipérisé, dhe Komisionit té
Ekonomisé dhe Financave né veganti né kéto vite, né drejtim t& pérmirésimit t& métejshém
té skemés sé sigurimit té depozitave dhe mbéshtetjes sé dhéné pér projektet kryesore té

Agjencisé.

Ashtu sikurse dhe né vitet e méparshme, viti i kaluar ka qené njé vit pozitiv né aktivitetin
e Agjencisé sé Sigurimit té Depozitave, né té cilin nuk ka pasur asnjé ngjarje sigurimi.
Pavarésisht késaj, ne si Agjenci kemi gené dhe vazhdojmé té jemi té angazhuar pér té qené
gati né ¢do kohé té pérmbushim mandatin toné ligjor. Pér kété qéllim kemi punuar
intensivisht pér té rritur gatishmériné operacionale té institucionit pér pérballimin e
situatave qé do té kérkonin ndérhyrjen e Agjencisé apo ngjarjeve té sigurimit qé¢ mund té

ndikojné né sistemin bankar dhe financiar.

Si fillim, pérpara se t’ju prezantoj njé pérmbledhje té aktiviteteve té Agjencisé pérgjaté
vitit né raportim dhe njé pasqyré té skemés sé sigurimit té depozitave, mé lejoni té sjell né
vémendjen tuaj rekomandimet e rezolutés sé fundit te Kuvendit pér veprimtariné e
Agjencisé sé Sigurimit té Depozitave dhe veprimet konkrete té Agjencisé pér vénien e tyre

né zbatim.

Né lidhje me rekomandimin e paré, i cili parashikonte se Agjencia duhet t¢ zhvillojé¢ mé tej

skemén e sigurimit té depozjtave dhe té identiﬁ'kojé fushat e mundshme per pérmiresim pér té rritur

efektivitetin dhe gatishmériné né rast ngjarjeje sigurimi, kemi ndérmarré nismén ligjore pér
pérfshirjen e deporzitave té tregtaréve dhe shogérive tregtare né skemén e sigurimit té
depozitave. Kjo nismé ligjore u finalizua me miratimin nga Kuvendi i Republikés sé
Shqipérisé té ligjit nr. 39/2016 “Pér disa ndryshime dhe shtesa né ligjin nr. 53/2014, daté
22.5.2014 “Pér sigurimin e depozitave”. Miratimi i kétij ligji mundésoi rritjen e bazés sé
depozituesve t& mbrojtur nga skema e sigurimit té depozitave, duke kontribuar né forcimin
e stabilitetit financiar né Republikén e Shqipérisé. Gjithashtu, ligji pércaktoi dhe afatet
ligjore té pérfshirjes né skemé té shoqérive té kursim kreditit me qéllim koordinimin e
kétij procesi me até té ristrukturimit té kétyre subjekteve. Anétarésimi né skemé i
shoqgérive té kursim kreditit si dhe pérfshirja e depozitave té tregtaréve dhe shogérive
tregtare né depozitat e sigurueshme hyri né fuqi né ményré té njékohshme mé daté 1 janar
2017. Pas hyrjes né fuqi té ligjit, né fokus té punés té Agjencisé ka qené rishikimi i kuadrit
nénligjor né fuqi qé rregullon veprimtariné e sigurimit té depozitave nga subjektet anétare
té skemés, si dhe pérmirésimi i kuadrit té brendshém rregullativ lidhur me gatishmériné

operacionale té Agjencisé né rast ngjarje sigurimi, té cilat jané detajuar né Raportin Vjetor.


mailto:info@dia.org.al

REPUBLIKA E SHQIPERISE

N\BAREKO Agjencia e Sigurimit té Depozitave

AGJEN CIA 7\\«\ 4,@@{\? Rruga e Elbasanit, Nr. 317

. E SIGURIMIT E'.g’ %—‘ Tirané/Albania
v m

. \5 =z t: +355 (4) 2362 989/2347 298

TE DEPOZITAVE “%3 Gé: i +355 (4) 2362 984

o’v-s)fs .L\LO\‘A» e: info(@dia.org.al

nlo(ddia.org.al

www.dia.org.al

Rekomandimi i dyte percaktonte se Agjencia duhet te asistojé né procesin e pérgatitjes sé sboqé'n've

té kursim-kreditit, per pé'rmbushjen nga ana e tyre te kritereve té kerkuara, me qé']]im pérﬁhirjen e

tyre té njekohshme né skemén e sigurimit té depozitave, si dhe té vendose informacion per shogérité e

kursim-kreditit né faqen online té Agjencise.

Né zbatim té ligjit si dhe né pérputhje me kété rekomandim té Kuvendit té Shqipérisé,
Agjencia u angazhua seriozisht né takime konsultuese dhe informuese me pérfaqésues té té
gjithé shogérive té kursim kreditit. Kéto takime synonin pérgatitjen e shogérive té kursim

kreditit pér té gené né p'érputhje me kérkesat ligjore pér anétarésim né skeme.

Mé pas, Agjencia né bashképunim té ngushté me Bankén e Shqipérisé, kreu raundin e paré
té verifikimeve né té gjitha shoqérité e kursim kreditit qé kishin aplikuar pér anétarésim
né skemé. N& raportet e verifikimit u lané rekomandime, me qéllim pérmirésimin e punés
pér plotésimin e kérkesave pér anétarésim né skemé. Pas raundit té paré té verifikimit, u
organizuan takime me té gjitha shoqérité e kursim kreditit qé kishin dérguar kérkesén pér
anétarésim né skemé, né lidhje mé paqartésité e mundshme sa i takon adresimit té gjetjeve
dhe plotésimit té rekomandimeve Iéné né raportet e verifikimit, me qéllim
pérputhshmériné me kérkesat pér anétarésim né skemé. Né fazén pérmbyllése té procesit
u krye raundi i dyté i verifikimit né té gjitha shoqérité e kursim kreditit. Né kété faze,
Agjencia verifikoi plotésimin e té gjithé kushteve, mangésive dhe vérejtjeve té béra, dhe
njoftoi pér plotésimin e kushteve dhe detyrimin pér pagesén e kontributit fillestar ato
shoqéri, té cilat kishin plotésuar kérkesat ligjore dhe nénligjore lidhur me sigurimin e
depozitave. N& vijim té gjithé kétij procesi, né vitin 2016 u pérfshiné 5 shkk né skemén e
sigurimit té depozitave, ndérsa né vitin 2017 njé shkk tjetér, ¢ka e gon né 6 numrin total

té shkk-ve té anétarésuara.

Né kuadér té rekomandimit qé kérkon nga Agjencia té pérmirésojé né vazhdimési

infrastrukturen e saj informatike per t’ju pergjigjur née kohé dhe sakte depozituesve ne rast té njé

ngjarje sigurimi, Ju informoj se né vijim té miratimit té ligjit té lartpérmendur, pér

pérfshirjen né depozitat e sigurueshme té depozitave té tregtaréve dhe shoqérive tregtare,
duke filluar nga data 1 Janar 2017, Sistemi Informatik pér Raportim dhe Kompensim
(SIRK) u pérshtat pér raportimin elektronik té té dhénave. Ky sistem mundéson
raportimin né njé platformé té sigurté té té dhénave pér deporzitat e tregtaréve dhe
shoqérive tregtare nga bankat dhe/ose shoqérité e kursim kreditit pér pérllogaritjen e
primit dhe shumés sé depozitave té siguruara, me qéllim pagesén né kohé dhe sakté té

depozituesve né rast ngjarjeje sigurimi.

Sipas rekomandimit tjetér té radhés, kérkohet qé Agjencia té angazhohet né administrimin

efikas te mjeteve financiare dhe gjetjen e menyrave alternative té investimit né kushtet kur normat e

letrave me vlere té Qeverisé jané né rénie.

Né lidhje me kété rekomandim, me qé€llim rritjen e efikasitetit né administrimin e mjeteve
financiare jané miratuar akte rregullative té cilat synojné, ndér té tjera, ndarje té qarté
midis funksioneve zbatuese dhe monitoruese; rishikimin dhe zgjerimin e funksioneve té
Komitetit té Investimeve duke pérfshiré pérshtatjen e strategjisé sé administrimit té
mjeteve financiare né pérputhje me vlerésimet e rrezikut qé kané subjektet anétare dhe

strukturimin e portofolit né transhe pér té respektuar parimet e likuiditetit dhe sigurisé.

Né kuadér té aktivitetit investues dhe zhvillimeve né tregun e letrave me vleré, Agjencia,
né pérputhje me dispozitat ligjore, ka diversifikuar portofolin duke synuar njé shpérndarje

pérpjestimore midis maturiteteve.

Rekomandimi i radhés i kérkon Agjencisé té jete e vemendshme ndaj zhvillimeve né sistemin bankar

e financiar né vend, te ZbVi]]Ojé maksimalisht kapacitetet, per t’iu pergjigjur situatave té mundshme

gé do té kérkonin nderhyrjen e Agjencise.

Ju informoj se Agjencia e Sigurimit té Depozitave éshté né ¢do kohé mjaft e angazhuar dhe
vigjilente ndaj zhvillimeve né sistemin bankar e financiar dhe ka ngritur linja té rregullta
raportimi me subjektet anétare dhe Bankén e Shqipérisé duke krijuar njé bazé té dhénash
té mjaftueshme pér njé vlerésim té rrezikut té sistemit bankar. Gjaté vitit 2017 Agjencia
realizoi pér heré té paré procesin e pérzgjedhjes sé bankave agjente né listén paraprake e
cila pérfundoi me nénshkrimin e kontratave me tre banka te sistemit. Ky proces éshté njé
hap konkret né drejtim té pérforcimit té kapaciteteve té Agjencisé pér pérmbushjen e
objektivave té saj ligjoré, pasi banka Agjente do te keté rol kyg né realizimin e njé procesi

té shpejté dhe té sakté kompensimi.

Gjithashtu, né kété kuadér gjej rastin té ndaj me ju edhe angazhimin e Agjencisé né ligjit
pér ndérhyrjen e jashtézakonshme, ku Agjencia éshté ngarkuar me rolin e administratorit
té Fondit té Ndérhyrjes s¢ Jashtézakonshme. Ky regjim i krijuar, né radhé té paré nga
Banka e Shqipérisé né rolin e Autoritetit t& Ndérhyrjes sé Jashtézakonshme por dhe me
bashképunimin e vazhdueshém pérgjaté gjithé etapave nga Agjencia, krijon njé mbrojtje

mé shumé pér depozituesit né rast té situatave té papélqyeshme né sistemin bankar.

Rekomandimi i fundit i rezolutés parashikon se Agjencia duhet té promovojé né ményré té

vazhdueshme skemen e sigurimit té depozitave, si dhe té rrise nivelin e edukimit dhe ndé'rgje\gjé'simit

té depozituesve pér pé'rﬁ'timet dhe kufizimet e skemés sé sigurimit té depozitave.

Sé fundmi, né lidhje me kété rekomandim déshiroj t’ju informoj se kemi hartuar politika
té ndérgjegjésimit té publikut si dhe jané kryer trajnime me punonjés té bankave dhe té
shoqérive té kursim kreditit. Bazuar né kéto politika jemi munduar té pérdorim me sa mé
shumé efektivitet mjetet e ndryshme dhe kanalet e komunikimit né dispozicion.
Gjithashtu, kemi bashképunuar dhe koordinuar me Bankén e Shqipérisé dhe Shoqatén
Shgiptare té Bankave né organizimin e aktiviteteve edukuese dhe ndérgjegjésuese me fokus

edukimin financiar dhe rritjen e besimit té publikut.

Kéto ishin edhe rekomandimet e dhéna nga Rezoluta e Kuvendit dhe hapat e
ndérmarra nga Agjencia pér plotésimin e tyre, té cilat pérbéjné edhe pjesén mé té
réndésishme té aktivitetit toné né kéto vite. Né vijim, do té déshiroja té sillja né
vémendjen tuaj njé pérmbledhje té treguesve kryesore té depozitave né sistemin

bankar dhe té skemés sé sigurimit te depozitave né Republiké'n e Shqipé'risé'.

Analiza e depozitave té siguruara né sistemin bankar

Totali i depozitave

Gjaté vitit 2017 sistemi bankar shqiptar vazhdoi té mbetet i shéndetshém e me njé ecuri
pozitive, duke ofruar siguri e gézuar besimin e klientéve shqiptaré dhe té huaj. Depozitat
e sistemit bankar, né fund té vitit 2017, jané rritur me rreth 0.08% krahasuar mé té njéjtén
periudhé té vitit 2016. Pra, mé 31 dhjetor 2017 totali i depozitave té sistemit bankar,

rezulton té jeté rreth 1,115 mld Lek.

Depozitat e sigurueshme

Né fund té vitit 2017 vlera e depozitave té sigurueshme qé pérfitojné nga skema e sigurimit
té depozitave arriti 1,074 mld leké, duke pérfagésuar 96.3% té totalit té depozitave
(pérfshiré depozitat e tregtareve dhe shoqérive tregtare). Si rezultat i zgjerimit me
deporzitat e tregtareve dhe shoqerive tregtare, rritja vjetore e depozitave té sigurueshme
né vleré ishte 161 mld leké, ose 17.6% mé shumé krahasuar me vlerén prej 913 mld leké
té deporzitave té sigurueshme té individéve qé ishte né fund té vitit té kaluar. N& totalin e

deporzitave té sigurureshme depozitat né valuté shfaqin njé epérsi té lehté me rreth 51%.

Depozitat e siguruara

Né fund té dhjetorit 2017, numri i depozituesve me balancé té agreguar mé té vogél ose
barabarté me 2,500.000 leke pérfaqéson 94% té totalit té depozituesve qé pérfitojné nga
skema dhe né vleré 407 mld leke qé pérfagéson 38% té totalit t& depozitave té

sigurureshme )

Numri i depozitave me balancé té agreguar mé té madhe se 2,500.000 leké pérfaqéson 6%
té totalit té depozituesve, né vleré rreth 667 mld leké ose 62% e totalit té depozitave té

sigurueshme )

Analiza e depozitave té siguruara né shogérité e kursim kreditit

Ashtu si¢ kemi theksuar edhe mé lart, viti 2017 ka qené edhe viti i paré i raportimit i
shoqérive té kursim kreditit pjesé e skemés se sigurimit te depozitave. Totali i depozitave
té SHKK-ve né fund té vitit 2017 arriti né 6.1 mld leké, nga 4.1 mld leké qé ishte né fund
té dhjetorit 2016, duke shénuar njé rritje vjetore prej 48.7%. Depozitat e sigurueshme né
SHKK né fund té dhjetorit 2017 jané 6 mld leké dhe pérfagésojné 98.6% té totalit té

depozitave.

Né fund té vitit 2017, pérfitues jané 19,543 depozitues té SHKK-ve, kundrejt 5,879
depozituesve né fillim té kétij viti. Numri i depozituesve gjaté vitit 2017 éshté rritur me
232%. Kjo rritje e ndjeshme ka ardhur jo vetém si rezultat i zgjerimit té aktivitetit té
SHKK-ve ekzistuese dhe rritjes se besueshmérisé sé publikut ne kéto shoqéri pas pérfshirjes

se tyre ne skeme, por edhe si rezultat i pérfshirjes né skemé té nje shkk-je te re.

Fondi i Sigurimit té Depozitave né banka

Performanca financiare e Agjencisé sé Sigurimit té Depozitave pér vitin 2017 &shté
karakterizuar nga njé rritje e géndrueshme e fondit té sigurimit té depozitave né banka.
Krahasuar me njé vit mé paré, fondi i sigurimit té depozitave né banka u rrit me 12.08 %
duke kapur njé vleré prej 35.017 miliard leké né 31 dhjetor 2017. Té ardhurat nga primet

e sigurimit pér vitin 2017 ishin 3.2 miliard leké ose 7.17% mé té larta se né vitin 2016.

Nga ana tjetér, té ardhurat nga administrimi i mjeteve financiare té fondit té sigurimit té
depozitave né banka pér vitin 2017 ishin 780.2 milion leké. Té ardhurat nga administrimi
i mjeteve financiare pér vitin 2017 jané ndikuar nga dinamika e normave té interesit té

letrave me vleré té Qeverisé Shqiptaré.

Rritja e fondit té sigurimit té depozitave dhe ecuria e depozitave té siguruara né sistemin
bankar gjaté vitit 2017 kané sjellé njé rritje té raportit t& mbulimit. Raporti i mbulimit, i
llogaritur si pérqindje e fondit té sigurimit té depozitave né krahasim me depozitat e
siguruara, shkoi nga 5.11% né fund té vitit 2016 né 5.34% né fund té vitit 2017. Ecuria e
kétij raporti éshté tregues i réndésishém pér efikasitetin e skemés sé sigurimit té depozitave

dhe njé garanci mé e madhe pér qytetarét.

Si¢ e pérmenda edhe mé lart, gjaté vitit 2017 nuk ka patur ngjarje sigurimi qé té kérkonte

pérdorimin e fondeve té Agjencisé.

Fondi i Sigurimit té Depozitave né SHKK

Sa i takon fondit te sigurimit te depozitave ne shkk, né 31 Dhjetor 2017, vlera kontabél e
kétij fondi éshté 92.2 milion leké, duke shénuar njé rritje prej 19.5% krahasuar me vitin
2016. Shtesa e kétij fondi pérbéhet nga fitimet e akumuluara nga investimi i mjeteve
financiare dhe nga kontributet fillestare té arkétuara nga subjektet qé u pranuan né skemén

e sigurimit té depozitave.

Raporti i mbulimit ne SHKK, i llogaritur si pérqindje e fondit té sigurimit té depozitave

né krahasim me depozitat e siguruara, éshté 2.05% ne fund te 2017.

I nderuar zoti Kryetar i Komisionit,
T& nderuar zonja dhe zotérinj anétaré t& Komisionit,

Kéto ishin disa nga projektet dhe treguesit kryesoré té institucionit gjaté vitit 2017. Né

Raport do t€ mund té gjeni informacion mé té detajuar pér secilén nga kéto rubrika.

Ndérkohé, Ju shpreh vendosmériné toné pér té vazhduar punén né pérmbushje té€ mandatit
ligjor té Agjencisé. Synimi yné éshté qé edhe né vitin pasardhés té kontribuojmé pozitivisht
né stabilitetin e sistemit bankar e financiar né vend duke rritur besimin e qytetaréve né té.
Ky angazhim i joni sigurisht pérkon me bashképunimin e ngushté me partnerét tané vendas
dhe té huaj, pér té pérmirésuar né ményré té vazhdueshme skemén e sigurimit té
depozitave né Shqipéri né pérputhje me standardet e pranuara ndérkombétare né kété

fusheé.

Duke ju falénderuar pér vémendjen, mbetem né dispozicionin tuaj pér ¢do pyetje, koment

apo rekomandim lidhur me veprimtariné e Agjencisé sé Sigurimit tw Depozitave.

